
Dated Aizawl the 30" Sept., 2026

RAN DAMDAWI HMAN FIMKHUR TURA HRIATTIRNA

Medroxyprogesterone Acetate Injection (Depo-M),
Ei tura vulh rana hman chungchang

Medroxyprogesterone Acetate, (Depo-M 150 mg Injection), Thailand siam
hi ran enkawl nana siam a ni lo chungin, Mizorama ran damdawi zuartuten vawk enkawl
nan an hralh thin tih hriat a ni a, Medroxyprogesterone Acetate hi India ramah ran enkawl
nana pawmna (approval) CDSCO-in a la pe lo hrim hrim bawk a ni. Depo-M, Thailand
siam hi synthetic progesterone a ni a, ei tura vulh rana hman a him lo va, Mizoram AH &
Vety Department mithiamte pawhin hetiang damdawi hmanga enkawl saah damdawi
chambang (residue) a awm theih avangin mihring tan a pawi thei tih an sawi a.
Veterinarians leh Para-Vets zawng zawngte pawh Depo-M hmang lo turin hriattirna an
siam tawh nghe nghe a ni.

Tin, Depo-M hi Mizoramah dan kalha lak luh a nih avangin damdawi dawra
zawrh theih a ni lo hrim hrim a, chuvangin, Mizorama damdawi zuar tumahin Depo-M,
Thailand siam, dan lova lak luh hi an kawlin an zuar tur a ni lo. A damdawi ngai tho
(Medroxyprogesterone Acetate) India rama siam leh dan ang thlapa lak luh a awm a nih
pawhin, ran enkawl nana hman a him lo tih hriat tur a ni.

Dan bawhchhiaa Depo-M la luta, zuar an awm chuan dan angin an chungah
action lak a ni ang.

Copy for information to:

1. PA to Commissioner & Secretary, H&FW
2. Principal Director, H&FW
3. Director of Health Services, H&FW
4. Director of Hospital and Medical Education, H&FW
5. All ADs (F&D)/DIs/ADIs for necessary action
j/Pésident, Mizoram Chemists & Druggists Association (MCDA)
: Guard file

